
		Uumasut nakorsaasa suliassaqarfiata inuussutissalerinerullu tigunissaa pillugu suleqatigiissitaliaq 

Naalakkersuisut 2022-mi aalajangiipput uumasut nakorsaasa suliassaqarfiata inuussutissalerinerullu tigunissaanik pilersaarusiortussamik naalakkersuisoqarfiit akimorlugit suleqatigiissitaliortoqassasoq.

Suleqatigiissitaliap sulinermini tunngavissaa sulinissamut tunngavissiami ilanngunneqartumi allaqqavoq.

Aalisarnermut Piniarnermullu Naalakkersuisoqarfiup suleqatigiissitaliami siulittaasuusup suleqatigiissitaliap sinneratulli immikkoortup aningaasaqarnermi annertuumik pingaaruteqarnera eqqumaffigaa, tamassumalu kinguneraa suliassaq ajornakusoortuussoq annertuunillu ajutoorfeqarsinnaasoq, taamaammat tigusisinnaaneq ilisimaaqarluni aaqqissuussamillu torersumillu pissaaq. 

Taamaammat pilersaarusiornermi tassani inuussutissarsiortut peqataatinnissaat aammalu misilittakkassinnik paasissutissaatissinnillu pingaaruteqartunik atuinissaq kissaatigaarput, qinnuivigalusilu uumasut nakorsaasa suliassaqarfiannik inuussutissalerinermillu tigusinermut atatillugu pitsaaqutit unamminartullu pillugit oqaseqaateqaqqullusi, tassunga ilanngullugu avammut tuniniaanermi tuniniaaviit Kalaallit Nunaata avammut tuniniaaneranut immikkut pingaaruteqartut ajutoorfiusinnaasulluunniit pillugit naliliinersi. Taamatuttaaq apeqqutit aaljangersimasut paasissutissallu annertunerusut pillugit kingusinnerusukkut uterfigisinnaassavassi.

